
2026  гъэ,  шыщхьэIум (августым)  и  20,  махуэку

Черкесск къалэм щрагъэжьащ Iуэху-
гъуэ дахэр – музыкэмрэ щIэныгъэмрэкIэ 
«Выше звука» фестивалыр къызэIуахащ. 

Мы гъэм ар етхуанэу ирагъэкIуэкI. 
Фестивалым япэ ут хуэхъуар республикэм 
и къэрал филармониеращ. Абдеж уры-
сей, хамэщI щыщ музыкант зэчиифIэхэм 
я концерт щызэхэтащ.  

ЖыIэпхъэщи, «Выше звука» фестивалым 
гъуазджэр, щIэныгъэр зыми емыщхьу зэ-
пещIэ. Абы и тхыдэр къыщежьар Къэрэ-
шей-Черкесым дежщ, 2022 гъэм. ИкIи а 
пIалъэм къриубыдэу Урысей псом фести-
валым гу щылъатащ, гъэщIэгъуэн ящы-
хъуащ. Мыбдеж музыкэр дызэса концерт 
пэшхэм я гъунапкъэхэм йокI: щIыуэпс, тхы-
дэ хъугъуэфIыгъуэхэр щэнхабзэ программэм 
и Iыхьэ мэхъу. Проектыр ягъэзащIэ щэн-
хабзэмкIэ жэрдэмхэм я Президент фон-
дымрэ Къэрэшей-Черкесым щэнхабзэм-  

Иджы еджакIуэ 600-м 
ятегъэпсыхьа, къатищу зэ-
тет, зэбгъузэнатIэ мин 1000-м 
нэс еджапIэщIэр дращIея-
гъэххэу, и кIуэцIыр къи-
щIыкIыным щIэгъэхуэбжьа-
уэ йолэжь. Лэжьыгъэшхуэр 
«Молодежь и дети» лъэпкъ 
проектым ипкъ иту ира-
гъэкIуэкI.

Ар здынагъэсамрэ ухуа-
кIуэхэм я лэжьыгъэм и фIа-
гъымрэ щIэзыплъыкIа гу-
пым хэтащ КъЧР-м къы-
бгъэдэкIыу УФ-м и сенатор 
Къэзэнокъуэ Кърым, УФ-м 
и Къэрал Думэм и депутат 
Узденов Солтан, республи-
кэм и ЦIыхубэ ЗэIущIэм (Пар-
ламентым) и депутатхэу   
Къардэн Фатимэ, Джам-
баев Руслан сымэ, Адыгэ-
Хьэблэ район админист-
рацэм и Iэтащхьэ Астэжь 
Мыхъутар, егъэджэныгъэ 
къудамэм  къыбгъэдэкIахэр.

УхуэныгъэщIэм и къа-
тищми щекIуэкI лэжьы-
гъэм хэплъа нэужь, абы и 
фIагъымрэ зэман ягъэнэIуам 
ехъулIэу зэращIымрэ уасэ 
хуащIащ, дяпэкIэ гу зы-
лъытапхъэ лъэныкъуэхэр 
къыхагъэщащ. Гупым хэт-
хэр епсэлъащ еджапIэм и 
унафэщI Кхъуэхъу Беллэ. 
Абы ахэр щигъэгъуэзащ 
къуажэм и гъащIэм еджа-
пIэщIэм зэхъуэкIыныгъэу 
къыхилъхьэныр зыхуэди-
зым.

Унагъуэхэм я хьэлэмэт зехуэныр, абы-
хэм я зэIузэпэщыныгъэм хуэлэжьэну щы-
тыкIэфIхэр къызэгъэпэщыныр — соци-
альнэ политикэм и зы Iыхьэщ. 

Урысейм и Президент Путин Владимир 
мызэ-мытIэу къыхигъэщащ бын куэд здапI 
унагъуэхэм ядэIэпыкъуныр, абыхэм псэупIэ-
коммунальнэ щытыкIэхэр яхуегъэфIэкIуэ-
ныр къалэн пажэхэм зэращыщыр. 

Републикэм щылажьэ хэгъуэгу про-
граммэхэм ящыщщ илъэс етIуанэ хъуауэ 
купщIафIэу пхагъэкIыр. Абы ипкъ иткIэ-
рэ, быныбэ унагъуэхэм, сабийуэ 8 е нэ-
хъыбэ здыщапIхэм я псэупIэхэр ирагъэ-
фIэкIуэным теухуауэ ират сом мелуан 

зырыз. 
2026 гъэр зэрыщIидзэрэ апхуэдэ дэ-

IэпыкъуныгъэкIэ къызэщIаубыдащ быны-
бэ унагъуэ 28-рэ. Илъэс кIуам мы социаль-
нэ хэгъуэгу дэIэпыкъуныгъэ ахъшэр ялъы-
сащ унагъуэшхуэ 90-м. 

«Дэ адэкIи пытщэнущ, едгъэфIэкIуэ-
нущ быныбэ унагъуэхэм защIэгъэкъуэ-
нымкIэ лэжьыгъэр. ПсэукIэфIхэр къызэ-
гъэпэщыныр — ди республикэми, зэры-
къэралуи я къэкIуэнум хуэтщI хэлъхьэ-
ныгъэщ», — МАКС-м щитхащ КъЧР-м и 
Iэтащхьэм.	

ШЫБЗЫХЪУЭ Ирэ

Зэдэлэжьэныгъэм  къыпэкIуэр

Къэрэшей-Черкес Республикэм и Ӏэтащхьэ Темре-
зов Рэшид лэжьыгъэ ӀуэхукӀэ ӀущӀащ РАНХиГС-м и 
Ищхъэрэ Кавказ институтым и унафэщӀ, УФ-мрэ 
КъЧР-мрэ я Жылагъуэ палатэм хэт Лъыс Азэмэт. 

Ахэр тепсэлъыхьащ къэрал, муниципальнэ ӀэнатӀэм 
пэрытынухэр гъэхьэзырыным хуэунэтӀауэ Президент 

Егъэджэныгъэ

ЗэIущIэ

 Лъэпкъ проектхэр

Iуэхухэр  зэлъэщIагъэхьэ
Адыгэ-Хьэблэ къуажэм щаухуэ еджапIэщIэм ще-

кIуэкI лэжьыгъэр здынагъэсар зрагъэлъагъуну щIэп-
лъыкIакIуэ гуп абы еблэгъащ. Къуажэдэсхэр куэд 
щIауэ еджапIэщIэм поплъэ. Мыбы ипэкIэ яIар 1930 
гъэм яухуа унэрат. Абы иужькIэ къыпащIыхьыжа-
ми, ар зыкIи иджырей егъэджэныгъэ къэухьым хэ-
зэгъэжтэкъым, сабийхэри щIэхуэжтэкъым. 

— ЕджапIэжь диIам ди 
сабийхэр щIэдгъэхуэжыф-
тэкъым, егъэджэныгъэ Iуэ-
хур нэсу къытхузэгъэпэщ-
тэкъым. Ди лъэIур зэхах-
ри, еджапIэщIэм иужь ихьа-
хэщ. Ар нагъэсмэ, шэджа-
гъуакIуэ димыIэжу егъэджэ-
ныгъэр дгъэпсыфынущ. 

УхуакIуэхэр сыткIи къы-
дочэнджэщ — лэчхэм я 
плъыфэмкIэ, плиткэ лIэу-
жьыгъуэхэр зыхуэдэнум-
кIэ, пщIантIэр зэрыщыты-
нумкIэ егъэджакIуэхэми адэ-
анэхэми я Iуэху еплъыкIэр 
къыхалъытэ.

Спорт пэшышхуитI диIэ 
хъунущ — пэщIэдзэ, ику ит 
классхэм папщIэ. ЕджакIуэ 
300 зыщIэхуэ шхапIэ, ак-
товэ пэш Iэхуитлъэхуит ди-
Iэнущ. ПщIантIэм спорт 
утыкуитху щаухуэнущ ныбжь 
зэхуэмыдэхэм ятегъэпсы-
хьауэ, — жиIащ еджапIэм и 
унафэщIым.

ЕджапIэщIэр къызэIуа-
хыжмэ абы зы ищIыжы-
нущ пэщIэдзэ классхэри ику 
итхэри. Къуажэдэсхэр куэд 
щIауэ зыщIэхъуэпс Iуэху-
гъуэщ ар.  Я бынхэм фIагъ 
зыхэлъ, зэманым декIу егъэ-
джэныгъэ ягъуэтынымкIэ 
ар IэмалыфIщ.

Мы зэманым къапэщылъ 
лэжьыгъэм и нэхъыбэр яуха-
гъыххэщ: зыгъэхуабэ пкъы-
гъуэхэр щIашащ, иджы пэш 
кIуэцIхэр къращIыкI. Абы 

къыдэкIуэу, еджапIэ пщIантIэри къызэрагъэпэщ.
— Мыпхуэдэ щIэплъыкIыныгъэхэр идогъэкIуэкI зэ-

пыт, ухуэныгъэ лэжьыгъэхэр нэIэм щIыдогъэт, къуажэ-
дэсхэм допсалъэ, ухуэныгъэр езыгъэкIуэкIхэр зыпэщIэ-
хуэ лъэпощхьэпохэри зыдогъэцIыху. Апхуэдэ бгъэдыхьэ-
кIэм и фIыгъэкIэ зэхъуэкIыныгъэ зыхуэныкъуэ лъэны-
къуэхэр, ныкъусаныгъэхэр игъуэу нэрылъагъу мэхъури, 
ар зэрызэрагъэзэхуэжыным сэбэп дыхуохъу. ДэркIэ нэ-
хъыщхьэр — фIагъ хэлъу лъэпкъ проектхэр гъэзэщIа хъун-
ращ, — жиIащ щIэплъыкIакIуэ гупым хэт, «Зыуэ щыт 
Урысей» партым и хэгъуэгу Исполкомым и тхьэмадэ 
Джамбаев Руслан.

ЩIэплъыкIакIуэ гупым зрагъэлъэгъуащ Адыгэ-Хьэ-
блэ къуажэм и купсэм, «Къэрэшей-Черкесым и илъэс 25» 
утыкум къыщызэрагъэпэщ зыгъэпсэхупIэ щIыпIэм ще-
кIуэкI лэжьыгъэри. Ар «Городская среда» партпроектым 
ипкъ иту ягъэзащIэ Iуэхущ. Мы зэманым асфальтыр 
иралъхьагъыххэу лъэсырызекIуэ лъагъуэм плиткэхэр 
ирагъэзагъэ. Зэман кIэщIкIэ мыбдеж тетIысхьэпIэхэр, 
кIэрыхубжьэрыху идзапIэхэр щагъэувынущ, щIыб лампI-
хэр щыфIалъхьэнущ.

Зыгъэхьэзырар 
БОРЭНЫКЪУЭ Мадинэщ

Социальнэ политикэ

Хэлъхьэныгъэ  хуащI  Макъым  и  
лъагапIэр  гъунэншэу
кIэ и Министерствэмрэ я дэIэпыкъуныгъэ 
хэлъу. 

Фестивалыр шыщхьэIум (августым) и 
26-м пщIондэ екIуэкIынущ. Абы къызэ-
щIиубыдэнущ оркестр, камернэ, уэрэд 
пшыхьхэр. Абыхэм ящыщщ «Архъыз» зы-
гъэпсэхупIэм щекIуэкIынури. 

Фестивалым и гъэщIэгъуэнагъыр зы-
хэлъыр абы ипкъ иту пасэрей щэнха-
бзэмрэ иджырей зэманым щыIэ макъа-
мэмрэ щIэныгъэмрэ зэрызэхаухуанэращ. 

Зыгъэхьэзырар 
ЧЫРБЫЖ Иринэщ

«Выше звука»

«Хэхыныгъэхэр - 2026»

Къэрэшей-Черкесым и Ӏэтащхьэ Темрезов Рэшид сабийм 
и хуитыныгъэхэр хъумэнымкӀэ республикэм и Уполно-
моченнэ Алэкъей Марие ӀущӀащ. Ахэр тепсэлъыхьащ 
сабиигъуэм ехьэлӀа къэрал политикэр гъэзэщӀэнымрэ 
Урысейм и Президент Путин Владимир къигъэува къа-
лэнхэмрэ. Абыхэм ящыщщ адэ-анэ хуитыныгъэхэр зыӀрах-
хэм я бжыгъэр гъэмэщӀэнымкӀэ, социальнэ ӀуэхущӀапӀэ-
хэм я стационархэм щӀэтӀысхьэ сабийхэр нэхъ мащӀэ щӀы-
нымкӀэ къызэрагъэпэщ Ӏуэхугъуэхэр. 

Дэ псоми ди зэхуэдэ къалэнщ дэтхэнэ сабийми уна-
гъуэм щыпсэуну, щапӀыну хуитыныгъэ етыныр, апхуэ-
дэуи сабийхэмрэ адэ-анэхэмрэ зыхуэныкъуэ дэӀэпы-
къуныгъэр ялъэгъэсыныр. Ди хэгъуэгум щыпсэухэм я 
хуитыныгъэхэр хъумэнымкӀэ ӀэнатӀэм и лэжьакӀуэ гу-
пым зауэ операцэ хэхам хэтхэм, абыхэм я унагъуэхэм, 
быныбэхэм, гъащӀэм щытыкӀэ гугъу иригъэувахэм ядэ-
ӀэпыкъунымкӀэ ялэжьам къытепсэлъыхьащ Алэкъей 
Марие.

КъинэмыщӀауэ, къытеувыӀахэщ гъащӀэм щытыкӀэ 
гугъу иригъэува сабийхэм зэрызыщӀагъакъуэ Ӏуэхухэр 
псынщӀэу зэфӀэхыныр зи мурад сабийхэр хъумэнымкӀэ 
фондым и хэгъуэгу къудамэ республикэм къыщызэгъэ-
пэщыным теухуа упщIэм.

Урысейм и Президентым къыдигъэкӀа Указым ипкъ 
иткӀэ, сабийхэр хъумэнымкӀэ Урысейпсо фондым и тхьэ-
мадэу ягъэуващ Урысей Федерацэм и Президентым 
деж сабийм и хуитыныгъэхэмкӀэ щыӀэ Уполномоченнэ 
Львовэ-Беловэ Марие Алексеевнэ.

Къэрэшей-Черкесым сабийхэр хъумэнымкӀэ и хэгъуэгу 
фондым и пашэу щытыну Алэкъей Марие и кандида-
турэр дищтащ республикэм и лӀыщхьэм. 

«Алэкъей Марие сабийхэм я хуитыныгъэхэр хъу-
мэнымкӀэ лэжьыгъэ куэд зэфӀигъэкӀащ. Си фӀэщ мэхъу, 
абы и ӀэщӀагъэм хуиӀэ щӀэныгъэр, сабийм и хуитыны-
гъэхэр хъумэнымкӀэ зэфӀигъэкӀ лэжьыгъэхэр, жэуап-
лыгъэр зэрызыхищӀэр, сабий зэрыс унагъуэхэм я гукъе-
уэхэм набдзэгубдзаплъэу зэрахущытыр фондми, сабий-
хэм я хуитыныгъэхэр хъумэнымкӀэ уполномоченнэм и 
институтми зэрыщхьэпэнур», — МАХ-м щитхащ ди хэ-
гъуэгум и лӀыщхьэм.

Темрезов Рэшид республикэм и Правительствэм пщэ-
рылъ хуищӀащ фондым и щӀыналъэ къудамэр къызэ-
гъэпэщынымкӀэ зыхуэныкъуэну Ӏуэхухэр зэфӀэхынымкӀэ, 
апхуэдэуи, Алэкъейм иригъэкӀуэкӀ лэжьыгъэмкӀэ дэӀэ-
пыкъуну. 

КъЧР-м и Iэтащхьэмрэ и 
Правительствэмрэ я пресс-къулыкъу

ФокIадэм и 18, 19, 20 махуэхэм хэтхынущ Къэрал 
Думэм дяпэкIэ хэтыну депутатхэр. Iуэхум и мыхьэнэр 
инщ. Арами, зригъэтIылъэкI мыхъуну Iуэху зиIэри, зды-
щIэтха щIыпIэм щыIэн хузэфIэмыкIыу, хэхыгъуэ махуэ-
хэм нэгъуэщI щIыпIэ щыIэн хуей хъунухэри мащIэ-
къым. Зыми емылъытауэ, дэтхэнэми и къалэнщ и хэ-
хыныгъэ макъыр игъэIуныр, зи телъхьэ кандидатыр 
игъэнэIуэныр. Апхуэдэм и хэкIыпIэ Iэмал хьэлэмэтщ 
«Мобильный избиратель» кIуэрабгъур. Сыт хуэдэ, атIэ, 
абы и къэгъэсэбэпыкIэр, зэкIэлъыкIуэкIэр?

Хэхыгъуэ махуэхэм уздыщIэтха щIыпIэм ущымыIэ-
нумэ, лъэIу тхылъ ТИК-м Iэрыбгъэхьэн хуейщ уи щхьэ-
кIэ. Ар зы Iэмалщ. ЕтIуанэр — Госуслуги порталыр зы-
дэвгъэIэпыкъуфынущ. Ещанэр — фи Iуэхур фхузэфIи-
гъэкIынущ МФЦ-м лъэIу тхылъыр Iэрывгъэхьэмэ. 

Гу зылъытапхъэщи, мыпхуэдэ лъэIу тхылъыр ты-
ным пIалъэ хуэгъэнэIуащи, абы блэвмыгъэкIыныр Iэмал 
зимыIэ щытыкIэщ. Фи паспортыр фIыгъыу абыхэм 
языхэзым фокIуалIэри, шыщхьэIум и 3 - фокIадэм и 14 
нэгъунэ лъэIу тхылъыр яIэрывогъэхьэ хэхыгъуэ махуэ-
хэм фыздыщIэтха щIыпIэм фыщымыIэну щытмэ.  

ТИК-м лъэIу тхылъхэр ящтэнущ а махуэхэм сыхьэтыр 
16-м щыщIэдзауэ 20-м нэгъунэ. Дэсыгъуэ, махуэщI ма-
хуэхэм дежи лэжьэнущи, сыхьэтыр 10-м щыщIэдзауэ 14-м 
нэгъунэ япхьэлIэ хъунущ. УИК-хэм лъэIу тхылъхэр ящ-
тэнущ шыщхьэIум и 9-м щегъэжьауэ фокIадэм и 14-м 
пщIондэ, сыхьэтыр 16-20-хэм. МахуэщI, дэсыгъуэ махуэ-
хэм — сыхьэтыр 10-14-м.

ТУАРШЫ Ирэ

Хэхыныгъэхэм  —  
дэтхэнэри 

Социальнэ Iуэху

ЛэжьыгъэщIэм  —  
жэуаплыгъэкIэ 

академием зэрыдэлэжьэну щӀыкӀэм и лъэныкъуэкӀэ мы-
хьэнэшхуэ зиӀэ Ӏуэхугъуэхэм. Апхуэдэщ, республикэм и 
экономикэм и унэтӀыныгъэ нэхъыщхьэхэм я ӀэщӀа-
гъэлӀхэм я зэфӀэкӀым хэгъэхъуэным теухуауэ «Кадры» 
федеральнэ проектым ипкъ иткӀэ ӀэщӀагъэм ехьэлӀа 
программэ гуэдзэхэр гъэзэщӀэныр.

«Къэрэшей-Черкесым щыщ студентхэм я гукъы-
дэжыр зэрылъагэр къыхигъэщащ Лъыс Азэмэт. Абыхэм 
ящыщ куэдыр Президент, Правительствэ стипендиехэм 
я стипендиатщ, жылагъуэ проектхэм жыджэру холэжьыхь, 
дызыгъэгуфӀэращи, я ӀэщӀагъэ къэкӀуэнур республикэм 
ирапх.

ФӀыщӀэ яхуэсщӀащ РАНХиГС-м и лэжьакӀуэ гупым, 
зауэ операцэ хэхам хэтхэм, «ЛӀыхъужьхэм я зэман» феде-
ральнэ проектым и зы Ӏыхьэу щыт «Къэрэшей-Черке-
сым и лӀыхъужьхэр» хэгъуэгу программэр гъэзэщӀэным-
кӀэ къызэрыддэӀэпыкъуам папщӀэ. Программэм щхьэпэ 
зэрыхъур къигъэлъэгъуащ — абы хэтхэм унафэщӀ Ӏэзагъ 
зрагъэгъуэт, республикэм мыхьэнэшхуэ зиӀэ и къалэн-
хэр зэфӀэхыным хагъэхьэ. Зауэ Ӏуэхухэм хэта ди вете-
ранхэм адэкӀи защӀэдгъэкъуэнущ, граждан гъащӀэм я 
ӀэщӀагъэр къыщагъэсэбэпыфыным папщӀэ щытыкӀэхэр 
къахузэдгъэпэщынущ. 

Граждан жылагъуэм и институтхэм я зыужьыныгъэм 
щхьэхуэу дытепсэлъыхьащ.

УФ-м и Жылагъуэ палатэм хэт Лъыс Азэмэт влас-
тымрэ жылагъуэмрэ яку дэлъ зэпсэлъэныгъэр гъэбы-
дэным, лъэпкъхэмрэ щэнхабзэхэмрэ зайгъэужьыным 
купщӀафӀэу йолэжь. Урысейм щыпсэу лъэпкъхэм я 
зэкъуэтыныгъэм и Илъэсымрэ КъЧР-м и псэкупсэ, щэн-
хабзэ щӀэинхэр хъумэным я Илъэсымрэ хиубыдэу, ди 
лъэпкъхэм я бзэхэр, щэнхабзэ зэмылӀэужьыгъуэхэр хъу-
мэным хуэунэтӀа а Ӏуэхугъуэм мыхьэнэшхуэ иӀэщ. Къэ-
дгъэлъэгъуа унэтӀыныгъэхэмкӀэ зэдэлэжьэным пытщэ-
ну дызэгурыӀуащ.

Шэч къытесхьэкъым, ди республикэр РАНХиГС-мрэ 
Урысейм и Жылагъуэ палатэмрэ зэрадэлажьэм Къэрэ-
шей-Черкесым къыпэщыт кадр, социально-экономикэ 
упщIэхэр тэмэму зэрызэфӀигъэкӀыфынум», — итхащ 
КъЧР-м и Ӏэтащхьэм.

КъЧР-м и Iэтащхьэмрэ и 
Правительствэмрэ я пресс-къулыкъу

Нобэ жылагъуэр гузэвэгъуэ хэзы-
гъэтхэм ящыщщ балигъыпIэ имыт-
хэм щIэпхъаджагъэ куэд къызэра-
гъэхъур. Хабзэхъумэ къулыкъухэм 
щIэблэщIэр гъуэгу пхэнж темыхьэн 
щхьэкIэ ирагъэкIуэкI лэжьыгъэр 
псынщIэкъым, дэтхэнэми лъэныкъуэ 
зэхуэмыдэхэмкIэ убгъэдыхьэпхъэщи, 
МВД-м гулъытэ лей яхуищIын хуей 
мэхъу кIейпейуэ гъэса ныбжьыщIэхэм.   

Балигъ мыхъуам, Урысей Федера-
цэм и уголовнэ хуитыныгъэр къы-
лъэIэсу ябжын щрагъажьэр абы  
щIэпхъаджагъэ щищIэм и ныбжьыр 
илъэс 14 ирикъуагъэххэу, иджыри 
илъэс 18-м нэмысауэ щытмэщ. Граждан 
хуитыныгъэм зэхегъэкI илъэс 14-м 
нэмысахэмрэ илъэс 14-18-м къриу-
быдэ ныбжьым итхэмрэ икIи, абы-
хэм хабзэкъутэныгъэу къагъэхъуар, 
и бжыгъэмрэ и лIэужьыгъуэмрэ емы-
лъытауэ, иужьрей а илъэсиплIым 
тебжауэ щытщ. 

УФ-м и Уголовнэ Кодексым и 
статьяуэ хъуам щыгъэнэIуащ бали-
гъыпIэ имыува цIыхур илъэс 16 хъуа 
нэужь жэуаплыгъэм зэрырашалIэр. 
Ауэ мардэ зыбжани абыхэм къы-
щыхьащ илъэс 14-м къыщегъэжьауэ 
и хьэкъ IуагъащIэу: «ЦIыхум и узын-
шагъэм ику ит хьэлъагъ зиIэ зэран 
хуейуэ зэрырихам папщIэ» (ст. 112), 

Хабзэ здагъэлъапӏэ, 
зым адрейм зыщӏигъа-
къуэу, сабийхэр лъагъу-
ныгъэм здыщӏапӏыкӏ уна-
гъуэ быдэхэращ жыла-
гъуэм и къару лъэщыр, 
лъэпкъыр, къэралыр зы-
гъэбагъуэр. Апхуэдэ зыщ 
Инжыджышхуэ щыщ ХЬЭ-
КЪУНХЭ Джантайрэ Та-
тьянэрэ я унагъуэр дахэр.

Ар адрейхэм къыщхьэ-
щызыгъэкӏщ мыбдеж щэн-
хабзэ зэхуэмыдэхэр зэры-
щызэкъуэувар. Адыгэ щӏа-
лэм щхьэгъусэ къыхуэхъуа 
Татьянэ лъэпкъкӏэ урысщ, 
Къалмыкъым къыщыхъуащ.  
Хабзэкӏи, динкӏи, бзэкӏи 
зэхуэмыдэ лъэпкъитӏым 
къахэкӏа ныбжьыщӏэхэм гу-
хэлъ зэхуащӏри, быныфӏи 
хъужауэ, илъэс 20-м щӏи-
гъуауэ зэдопсэу.

Ахэр Ставрополь къалэм 
щызэрыцӏыхуауэ щытащ. 
Апщыгъуэм Джантай ухуа-
кӏуэу лажьэт, Татьянэ дэн-
бзэным абдеж щыхуеджэт... 

Зи ныбжькӏэ щӏалэ дыдэу 
имыцӏыху лъэпкъым къы-
хыхьа Татьянэ хуэзащ щӏы-
пӏэ зэхэтыкӏэм хэлъ щхьэ-
хуэныгъэхэми, бзэ лъэпо-
щхьэпоми, зэмыса хабзэ-
хэми. Бзылъхугъэр гужье-
игъуэ гуэр щыхэхуэ къэхъуа-
ми, икӏуэтакъым, атӏэ зыхы-
хьа унагъуэм я щэнхабзэм, 
я дуней тетыкӏэм щыгъуа-
зэ зыхуищӏурэ зэрызыхи-
гъэзэгъэным пылъащ, псо-
ри хыфӏидзэу ежьэжынуи е 
унагъуэм щыщхэр езым и 
хабзэм тригъэувэнуи зэи 
игу къэкӏакъым. Абы къищ-
тащ унагъуэм я хабзэхэри, 
бзэми хэзэгъащ, унагъуэ 
нэрыбгэ яхуэхъуащ. Бзылъ-
хугъэ ныбжьыщӏэр унагъуэм 
хэзэгъэнымкӏэ, щӏыпӏэ хабзэ-
хэм нэӏуасэ хуэщӏынымкӏэ 
къалэн щхьэхуэ игъэзэ-
щӏащ, сэбэпышхуи къы- 
хуэхъуу къекӏуэкӏащ и гуащэ 
Фатимэ. 

Унагъуэфӏу упсэуным лэ-
жьыгъэшхуэ пыщӏащ. Зы 
хабзэм тету, зы бзэ яӏу-
рылъу псэуэгъу зэхуэхъуа 
куэдми я унагъуэр яхъумэн 
ялъэкӏкъым, зэгурымыӏуэж 
щыхъур куэдыкӏейщ, псом 
хуэмыдэу, иужьрей илъэс-
хэм. Хьэкъунхэ я унагъуэм 
я зэгурыӏуэныгъэр къы-
здежьэмкӏэ унэгуащэ нэ-
хъыжьым зыщыхуэдгъазэм, 
абы къыджиӏащ, псом япэра-
уэ, нысэр уэуей дыдэу зэ-
рыщытыр зыхебгъэщӏэн 
зэрыхуейр.

— «Мыр нэгъуэщӏ лъэ-
пкъым щыщщ» жэуэ Таня 
нэмыплъ зэи хуэсщӏакъым. 
Ауэ, гъэщӏэгъуэнракъэ, езыр 
лъэпкъкӀэ урысми, адыгэ 
щэн хэлъу къыщӏэкӏащ. Ны-
сэр къыщытхыхьа къудейм 
ди дадэри псэут. Быныр 
дызэхэсу пщыхьэщхьэм ды-
щыщыскӏэ, и пщыжьым 
«къэтӏыс уэри» дапщэрэ 
жримыӏами, зэгуэрым шэнт 
щабэм щитӏысхьа къэхъуа-
къым, абы и ӏэдийм зри-
гъэщӏ фӏэкӏа. Е шхэуэ, е 
псалъэу зэи зригъэлъэгъуа-

Урысейм щыпсэу лъэпкъхэм я зэкъуэтыныгъэм и Илъэсым

Щэнхабзэ 
зэхуэмыдэхэр  здызэкIу

къым, — игу къегъэкӏыж 
гуащэм.

Нэхъыжьым къыхегъэщ 
и нысэр сыт щыгъуи цӏыху 
зэтеубыдауэ, шыӏэныгъэш-
хуэ хэлъу зэрыщытыр. Мыа-
рэзыныгъэ псалъэхэр гуа-
щэм къыжьэдэкӏами, ӏуэху 
гуэрым гу лъригъэтэну ны-
сэм зыхуимыгъэзами, ар нэ-
хъыжьым къыщыпэпсэлъэ-
жа къэхъуакъым. 

Адыгэбзэр зымыцӏыхуу 
къахыхьа нысэм унагъуэм 
исхэр урысыбзэкӏэ епсэлъэн 
къахудэхуами, куэд мыщӏэу 
ари къыгурыӏуэ хъужащ, шэ-
щӏауэ иримыпсэлъэфами. 

Къапщтэмэ, унагъуэр 
зыхуейр хуэгъэза хъун пап-
щӏэ, абы щыпсэу дэтхэнэми 
щхьэж и къалэн и пщэм 
илъу зэпэгуэшауэ, зэдэӏэ-
пыкъужу къэгъуэгурыкӏуащ. 
Зи къару илъыгъуэ зэщ-
хьэгъусэхэр лэжьыгъэм нэхъ 
епхауэ къекӀуэкӀащ. Сабиип-
лӏыр къэӏэтынымкӏэ, адыгэ 
хабзэм тету ахэр гъэсэным-
кӏэ дэӏэпыкъуэгъушхуэу но-
би къащхьэщытщ Фатимэ. 
Езыр сабий ӏыгъыпӏэм гъэ-
сакӏуэм и дэӏэпыкъуэгъуу 
лажьэти, и нысэр махуэ псом 
къалэм лэжьапӏэ щыӏэху 
нанухэр зыхуей хуигъазэт, 
унагъуэ ӏуэхури зэкӏэлъы-
щӏигъыхьэт.

Щӏыб ӏуэхухэри, ухуэ-
ныгъэ лэжьыгъэу пщӏан-
тӏэм къыщаӏэтри унагъуэм 
и тхьэмадэм и пщэ дэлъщи, 
хьэлэмэту ахэр къызэре-
гъэпэщ.

Таня и ӏэщӏагъэр фӏы ды-
дэу зылъагъухэм ящыщщ, 
дахэу мадэ, ӏэпэӏэсэщ. И ӏэм 
дыщэ къыпощ зыхужаӏэр 
апхуэдэхэращ, сыту жып-
ӏэмэ, ар къэзыухъуреихь 

псоми дахагъэ гуэр хилъ-
хьэну пылъщ. Апхуэдизкӏэ 
абы творческэ гупсысэ бгъэ-
дэлъщи, унагъуэм щигъэза-
щӏэ ӏуэху къызэрыкӏуэхэри 
гъэщӏэгъуэну, нэм екӏуу 
зэригъэпсыным хущӏокъу. 
Гъэщӏэгъуэн дыдэ тщы-
хъуат абы щӏымахуэм яшхы-
ну банкэм ирагъэзагъэ шхы-
ныгъуэхэр зэригъэщӏэра-
щӏэр. Ишу нащэм, пӏэтӏрэ-
жаным хэлъыну хадэхэкӏ-
хэр жыпхъэ зэхуэмыдэхэм 
иту ебз, удз щхъуантӏэхэм 
я тхьэмпэхэр екӏуу кърегъэ-
тӏылъэкӏри, и щхьэр тре-
ӏуэнтӏэж. Абыкӏи къэувыӏэ-
къым, емызэшу банкэм и 
щхьэтепӏэ къэс тхылъым-
пӏэ дахэ щхьэщелъхьэри 
ленткӏэ епхэж, мыдэ, гъэ-
лъэгъуэныгъэ гуэрым хуи-
гъэхьэзырым ещхьу. 

Таня фӏыуэ елъагъу пщэ-
фӏэныр. Абы и лъэныкъуэкӏэ 
еш ищӏэкъым. Гъэщӏэгъуэ-
ныр аращи, урыс бзылъху-
гъэм куэд дыдэ щӏащ адыгэ 
шхыныгъуэхэри иупщэфӏ 
зэрыхъурэ. Мы унагъуэм 
лъэпкъитӏым я шхыныгъуэ-
хэри екӏуу къыщызэдаӏэт.

— Шыпсри, пӏастэри, нэ-
гъуэщӏ адыгэ шхынхэри 
къызэрымыкӏуэу къыдохъу. 
Ар хэгъэзыхьыгъэкӀэ зэри-
гъэцӏыхуа ӏуэхукъым. АтӀэ, 
шхынхэр щащӏкӏэ езыр-езы-
ру щэхуу якӏэлъыплъурэ, 
щӏэупщӏэурэ къицӏыхуащ. 
Япэу абы и шыпсыр щыслъэ-
гъуам сымыгъэщӏагъуэу хъуа-
къым, апхуэдизкӏэ къехъу-
лӏати, — жеӏэ нысэм и 
пщэфӏэкӏэр куэдым яфӏэ-
кӏыу къызыщыхъу гуащэм.

Апхуэдэ къабзэщ мы 
унагъуэм диным епха лъэ-
ныкъуэхэри зэрызэдагъэ-

хъур. Таня чыристан дин-
рами иӏыгъыр, муслъы-
мэнхэм зэрахьэ хабзэхэми 
пщӏэ хуещӏ.  Зыри къыщы-
мыхъуу, и гуащэр щыла-
жьэкӏэ, мэрем пшыхь къэс 
лэкъумри хьэлывэри егъа-
жьэри, унагъуэхэм къре-
хьэкӏ. Хьид махуэми, ӏыхь-
лыхэмрэ гъунэгъухэмрэ ты-
гъэхэр яхуегъэхьэзыр, зэ-
рихабзэу, дахэу гъэщӏэрэ-
щӏауэ, диным епха хъуэхъу 
зэрыт тхылъ цӏыкӏухэри 
щӏыгъужу.  ӀутӀыж махуэщӏ-
ри гулъытэншэу къигъанэ-
къым, хабзэ псоми темы-
тыфми, унагъуэм кулич 
щӏакхъуэ ӏэфӏыр щегъажьэ. 
Ари псоми яфӏэфӏу зэдашх.

Апхуэдэ бгъэдыхьэкӏэм, 
лъэпкъ, дин зэхуэмыдэхэм 
ябгъэдэлъ щхьэхуэныгъэ-
хэм фӏыуэ хэтыр къызэ-
рагъэсэбэпыным мы уна-
гъуэм я бынхэри щӏапӏыкӏ. 
Я нэхъыжьитӏым — Алинэ-
рэ Артуррэ — лэжьэн щӏа-
дзауэ унагъуэм зыщӏагъа-
къуэ. Ещанэ Асчэрбий ку-
рыт еджапӏэм фӏы дыдэу 
щоджэ. Япхъу нэхъыщӀэ 
Арнеллэ я гъэфӀэн цӀыкӀущ.

Татьянэ Хьэкъунхэ я 
ӏыхьлыхэми, гъунэгъухэми 
пщӏэ къыхуащӏ, езыри абы-
хэм гукӏи-псэкӏи ящыщу 
зелъытэ.

Иджырей зэманым къа-
гъэщӏ унагъуэщӏэхэм хабзэу 
къахыхьащ япэу зэгурымы-
Iуэныгъэ гуэрым зэрыпэ-
щIэхуэу зэбгъэдэкIыжыныр. 
Мы унагъуэм илъэс бжы-
гъэ хъуауэ илъ зэгурыӏуэ-
ныгъэм и щэхум дыщи-
гъэгъуэзащ абы и унэгуа-
щэ нэхъыжьым.

— Уигу иримыхьын гуэр 
къыздэмыхъу щыӏэкъыми, 
нэхъыщхьэу къызолъытэ 
уи унагъуэм илъыр уи 
дыщ умыхьу, абы яйр уи 
деж къомыхьу упсэуныр. 
Абы къыдокӏуэ шыӏэны-
гъэр. Унагъуэм деж си мы-
арэзыныгъэ къэзгъэлъа-
гъуэу нысэм игу иримы-
хьын жесӏами, псалъэ гуауэ 
къыспидзыжакъым. Абы-
кӏи сыхуэарэзыщ.

Си бынищым ящыщ хъуащ 
ар. СыщысымаджэкӀи сипхъу 
закъуэм дежкӏэ зэи сеплъэ-
кӏакъым, нэгъуэщӏ гуэр 
къызбгъэдыхьэуи сфӏэфӏ-
къым, Таня си дзыхь ез-
гъэзт мыхъумэ. Мис апхуэ-
дэурэ допсэу! Дыщэ бын 
сиӏэщи, сащогуфӏыкӏ, — и 
жьыщхьэр унагъуэм зэры-
хуагъэдахэр къыхигъэщу 
къыддогуашэ Фатимэ.

Лъэпкъ, дин зэхуэмыдэ-
хэр здызэпэщӏэхуа унагъуэм 
абы  ар нэхъри бей зэри-
щӏыр, зэрызэкъуигъэувэр 
щынэрылъагъущ Хьэкъун-
хэ я быным.

БОРЭНЫКЪУЭ Мадинэ

Учкекен къуажэм дэт Малокъэрэшей район поли-
клиникэм хэту гъащIэ кIыхь узыншэм хуэгъэза медицинэ 
купсэ къыщызэIуахащ. Ар «Продолжительная и актив-
ная жизнь» лъэпкъ проектым хыхьэ «Здоровья для 
каждого» федеральнэ проектым ипкъ иту, «Зыуэ щыт 
Урысей» партым и дэIэпыкъуныгъэ хэлъу къызэрагъэпэ-
щащ. 

Мы Iуэхугъуэм и къалэн нэхъыщхьэр уз зэрыцIалэхэм 
щымыщ узыфэ гъэтIылъахэр щIэх къыщIэгъэщынращ, 
иужькIэ абы цIыхум фэбжь химыхын папщIэ.

ЗэгъэуIуа къэхутэныгъэхэр егъэкIуэкIынымкIэ куп-
сэм медицинэ аппарати 8 къыхуащэхуащ. Абыхэм я 
фIыгъэкIэ гу-лъынтхуэм и лэжьэкIэри, Iэпкълъэпкъыр 
зэрызэхэлъри, лыпцIэм и къарумрэ  тхьэмбылым и лэ-
жьэкIэмри кIэлъыплъыфынущ. Гулъытэ щхьэхуэ хуа-
щIынущ цIыхум и гурыщIэ щытыкIэм: IэщIагъэры-
лажьэхэм комплекс щхьэхуэр къагъэсэбэпурэ цIыхум и 
гум ириубыдар зэрыщымыгъупщэр, и гулъытэмрэ гузэ-
вэгъуэу зыхищIэмрэ зэхагъэкIыфынущ, псантхуэ, сома-
тическэ зэIыхьэныгъэ гъэпщкIуахэр къыщIагъэщыф 
хъунущ.

Мы Iуэхур хьэлэмэт зыщIщ а оборудованэ псори 
бгъэкуэш зэрыхъур.  Иджы IэщIагъэрылажьэхэри аппа-
ратхэри районым и щIыпIэ пхыдзахэм яшэфынущ цIыху-
хэр гугъу ирамыгъэхьу щIыпIэхэм деж щыкIэлъы-
плъыфынущ. Апхуэдэ бгъэдыхьэкIэм и фIыгъэкIэ щIэ-
плъыкIыныгъэ-къэхутэныгъэхэм цIыху нэхъыбэ къызэ-
щIрагъэубыдэфынущ.

Малокъэрэшей районым щыпсэу дэтхэнэми  зэ кIуэ-
гъуэкIэ нэгъэсауэ я узыншагъэм кIэлъагъэплъыфынущ, 

гъащIэ кIыхь узыншэ къагъэщIэнымкIэ IэщIагъэрыла-
жьэхэм я чэнджэщ ягъуэтынущ.

2025 гъэм зэманым декIу медицинэ оборудованэкIэ 
зэгъэпэща апхуэдэ купсэ къыщызэIуахауэ щытащ Уарп 
районым.

Апхуэдэ купсэхэр районхэм яIэ хъумэ, ар щхьэпэнущ 
медицинэ профилактикэ Iуэхум зегъэужьыным, цIыху-
хэм я узыншагъэм кIэлъыплъыныр зэманым декIуу 
къызэгъэпэщыным, узыншагъэмкIэ шынагъуэ зыхэлъ 
щытыкIэхэр щIэх къыщIэгъэщыным.

Зыгъэхьэзырар 
АМИРОКЪУЭ Мадинэщ

КъЧР-м и Жылагъуэ палатэм   
и къызэгъэпэщыныгъэкIэ, Хьэбэз 
районым щекIуэкIащ хэхыныгъэ-
хэр щекIуэкIыну махуэхэм (фокIа-
дэм и 18-20 махуэхэм) хэхыпIэ 
участкэхэм щылэжьэну жылагъуэ 
кIэлъыплъакIуэхэр егъэджэн се-
минарыр. 

Егъэджэныгъэ-гъэсэныгъэр ири-
гъэкIуэкIащ тренер-егъэджакIуэ, рес-
публикэм и Жылагъуэ палатэм и 
пашэм и къуэдзэ Псэун Аслъэн. 

Семинарым хэтахэр хурагъэджащ 
хэхыпIэ участкэхэм зытетыпхъэ хабзэ-
хэм, хэхакIуэхэм зэрадэлэжьапхъэм, 
Iэ IэтыкIэ, Iэ зыIэта бжыгъэр къэб-
жыжын хабзэхэм. 

Программэр купщIафIэу щытащ. 
Абы тещIыхьауи, Iыхьэ-Iыхьэу ягуэш-
ри, Iыхьиблым телэжьащ. Апхуэдэ-
хэщ хэхыпIэ участкэм щекIуэкIыну 
лэжьыгъэр, хабзэкъутэныгъэу къэ-
хъункIэ хъунухэр, хэхыгъуэ кампа-
нэм къызэщIиубыдэну лэжьыгъэ 
лIэужьыгъуэ къэс зэпкърыхыныр, 
наIуэ зыхуэщIыныр. 

Хэхауэ гулъытэ хуащIащ НОМ-м 
(Независимый общественный мони-
торинг) и жэрдэм цифровой сервис-
хэм. Ахэр къагъэсэбэпурэ псынщIэу 
хъыбархэм зэрапэджэжынум, адэкIэ 
зэрызэрагъэкIуэнум телэжьащ. 

Жылагъуэ кIэлъыплъакIуэхэм зэ-
пкърахащ хэхыныгъэ хуитыныгъэ-
хэр, хабзэхэр зыкъутэ къэхъукъа-
щIэхэм псынщIэу зэрыпэджэжыпхъэ 
щIыкIэр. Абыхэм ящыщщ хэхыпIэ-
хэм хабзэр зыкъутэну щыхуежьэн-
кIэ хъуну цIыхухэм я IуэхущIафэхэри, 
техникэм къигъэхъункIэ хъуну зэщ-

Хэхыныгъэхэм хуэкIуэу

Хабзэм  дэхъуу

Узыншагъэ Лъэпкъ проект

ГъащIэ  узыншэ  

МВД-м къет

«Дыгъуэныгъэ» (ст. 158), «Мылъку 
къытыхеныгъэ» (ст. 163), «ХъунщIэны-
гъэ» (ст.161), «Дыгъуэн мурадыр имы-
Iэу хабзэншэу зыгуэрым и транспор-
тыр ехужьэн» (ст.166), нэгъуэщIхэри. 

2025 гъэм КъЧР-м и МВД-м и 
зэхэгъэкIакIуэхэм район къарукIэ 
балигъ мыхъуахэм уголовнэ IуэхуипщI 
къыхуаIэтащ: уголовнэ Iуэхуи 6-р 
Урысейм и МВД-м дознаниемкIэ и 
къудамэу Черкесск къалэм щыIэм; 
2-р Усть-Жэгуэтэ районым и полицэ 
къудамэм, зырыз къаIэтащ Адыгэ-
Хьэблэ и межмуниципальнэ къуда-
мэмрэ Уарп районым и полицэ къу-
дамэмрэ я зэхэгъэкIакIуэ гупхэм.  

Мы гъэм и япэ мазитхум бали-
гъыпIэ имытхэм папщIэ уголовнэ 
Iуэхуи 2 къаIэтащ: УФ-м и МВД-м 
Усть-Жэгуэтэ, Уарп районхэм щиIэ 
полицэ Отделхэм дознаниемкIэ и 
къудамэхэм зырызу. 

Апхуэдэу, Усть-Жэгуэтэ къалэм и 
Московскэ район цIыкIум фэтэр куэду 
зэхэт унэу дэтхэм языхэзым и щIы-
хьэпIэм Iута «ВАЗ 21093» автомоби-
лым и хьэпшып хъумапIэр къыте-
зыхыу машинэм и кIуэцIым ипщхьа, 

IункIыбзэ илъхьэпIэм кIэрыщIа кIа-
псэхэр зэщихъуэкIэрэ автомобилыр 
зэщIэзыгъанэу Московскэ жылагъуэр 
къызэхэзыжыхьа, а псом ищIыIуж-
кIэ, гъуэгубгъум щылъ бетон блок-
хэм жьэхэуэу, автомобилыр хыфIэ-
зыдзэжу щIэпхъуэжа, 2009 гъэм 
къэхъуа щIалэщIэм УФ-м и Уголовнэ 
Кодексым и 166-нэ статьям и япэ 
IыхьэмкIэ 2026 гъэм и накъыгъэ 
мазэм Усть-Жэгуэтэ и полицэ къуда-
мэм и зэхэгъэкIакIуэхэм уголовнэ 
Iуэху къыхуаIэтащ икIи ар хеящIэм 
деж нагъэсыжащ.   

УФ-м и Уголовнэ Кодексым и 
166-нэ статьям къызэрыщыхьамкIэ, 
къэбдыгъун уимыгугъэу, ущIыкIейуэ 
зым и автомобиль епхужьамэ, сом 
мини 120-м нэс тезыру уагъэпшын 
е илъэс псом улахуэу къэпхьыр пIах, 
е илъэсищкIэ хьэпсэм уагъэтIыс, е 
егъэзыгъэ лэжьыгъэхэм упэрагъы-
хьэ илъэситхукIэ, хьэуэ жыпIэрэ, ап-
хуэдизкIэ хьэпсэм урадзэ.  

НАУРУЗОВЭ З.,
КъЧР-м и МВД-м

 зэхэгъэкIыныгъэ лэжьыгъэхэр 
къызэгъэпэщынымкIэ и къудамэ 

Гъуэгу  пхэнж  теувэхэм  
Хабзэхэр зэгъэщIэным

хьэщыхуныгъэ-къутэныгъэхэри, 
нэгъуэщIхэри. Хэхауэ ирипсэлъащ, 
телэжьащ хабзэкъутэныгъэхэр къэ-
зыгъэхъункIэ хъуну, хэхыныгъэ 
кампанэм и лэжьыгъэр зэхэзытхъуэ-
ну Iуэху мыхъумыщIэхэр зезыхьэн, 
къэхъункIэ зэрыхъунуми, абыхэм зэ-
рыпэджэжыну кIуэрабгъу-Iэмалхэми.

ТУАРШЫ Ирэ

ПРОТОКОЛ
жеребьевки по распределению между политическими партиями, зарегистрировавшими 

федеральные списки кандидатов, бесплатной печатной площади для публикации предвыборных агитаци-
онных материалов в региональном государственном периодическом печатном издании

РГБУ «Редакция газеты «Черкес хэку»

ПРОТОКОЛ
жеребьевки по распределению между зарегистрированными кандидатами по одномандатному 

избирательному округу Карачаево-Черкесский одномандатный округ №19 
 бесплатной печатной площади для публикации предвыборных агитационных материалов

в региональном государственном периодическом печатном издании
РГБУ «Редакция газеты «Черкес хэку»



шыщхьэӏум  и  20,  2026  гъ.  №62  (14119) 3-нэ напэ

Щыпкъагъэр  и  гъащIэ  гъуазэт90

Псэужамэ, шыщхьэIум (августым) и 12-м къыщалъхуа махуэр игъэ-
лъэпIэнут ди республикэм щыгъэтыжауэ, Урысейм фIыуэ къыщацIыху, 
хъызмэт, парт, совет, сату лэжьыгъэхэм щыпкъагъэрэ гуихарэкIэ илъэс 
50-м зэрынэхьэскIэ бгъэдэта IЭЗЭ Нарыч Хьэмзэт и къуэм.

И махуэщIым Нарыч щIагъанэ хабзэт хъуэхъу псалъэ гуапэхэмкIэ, и 
гуащIэдэкI гъуэгуанэм и иужьрей илъэс 20-м хуигъэтIылъа гуащIэм 
пщIэ хуащIу ар здэлэжьа респотребсоюзым и унафэщIхэри, лэжьакIуэ-
хэри къыхуеблагъэт, цIыху щыпкъэр зэи зыщагъэгъупщэтэкъым. Нэ-
хъыжьыфIым и пщIэр яIэтт къыдалъхуахэми, Iыхьлыхэми, ныбжьэ-
гъуфIхэми. Дэтхэнэми къыбгъэдэкI хъуэхъу псалъэр хуэгъэзат Нарыч 
къыщалъхуа махуэм, къэралым, республикэм, цIыхухэм лIыщIыгъуэ 
ныкъуэм нэскIэ щыпкъэу зэрахуэлэжьам...

Къыдощтэ и махуэщIым къыхуагъэфэща апхуэдэ зы хъуэхъу тхыгъэр. 
«КъэпкIуа гуащIэдэкI гъуэгуанэ хьэлэмэтым, уи Iуэху бгъэдыхьэкIэм, уи 

хьэл-щэн зэтеубыдам Къэрэшей-Черкесым и цIыху цIэрыIуэ дыдэхэм 
ящыщ зы уащIащ. Уи гъащIэр щыпкъагъэкIэ гъэнщIауэ зэрыщытам къыхэкI-
кIэ уэ, хьэкъыпIэкIэ, ухатхащ къэралым и нэхъ цIыху щыпкъэ гуащIафIэ 
дыдэхэм я сатырми. Уи лэжьэкIэр, уи гъащIэр зэрепхьэкIар, къэрал пщэ-
рылъхэр пылъхьэншэу зэрыбгъэзэщIар щIэблэмкIэ сыт щыгъуи щапхъэу 
щытынущ…» — мыпхуэдэ псалъэ гуапэхэр къэралми, Нарыч къэзыцIыху-
хэми къабгъэдэкIыу и махуэщIыр щигъэлъапIэм сыт щыгъуи къыхуагъэ-
фащэ зэпытт...

ЖыпIэнурамэ, а псалъэ хьэлэмэтхэмкIэ Нарыч и лэжьыгъэм хуэфащэ 
уасэ хуащIу арат. ИтIани, абыхэмкIэ нэгъэсауэ къэгъэлъэгъуа хъукъым 
Нарыч къигъэщIам IуэхуфIу илэжьамрэ лъэужьыфIу къигъэнамрэ.

Нарыч и гугъу щыпщIкIэ цIыху щхьэхуэхэр зэхуэмыдэу абы бгъэдохьэ. 
КъахокI, ткIиищэу зыхущытауэ жызыIэхэри. ЩыIэщ и щыпкъагъэмрэ и 
Iуэху бгъэдыхьэкIэмрэ зигу темыхуэхэри. Ауэ хэт жиIари лъэныкъуэ езы-
гъэзыр цIыху къабзэу, гу хьэлэлу, унафэщI нэхъусауэ зэрыщытаращ. 
НарычкIэ нэхъыщхьар зыт — пщэрылъ къыхуащIа Iуэхур цIыхугъэ хэлъу, 
щыпкъэу игъэзэщIэнрат.

Пэжщ, Нарыч зэи ягурыIуакъым лэжьэным зыщIэзыгъахуэхэмрэ Iэпэдэ-
гъэлэлу Iуэхум пылъхэмрэ. Дауи, апхуэдэхэрагъэнщ абы къыхуэмыарэзыуэ 
щытар. Ауэ ди тхыгъэм и лIыхъужьыр жиIам тетыжу, хьэрычэт ин зыхэлъу, 
къызэрыкIуэ цIыхум сыткIи зыщIигъэкъуэну хьэзыр унафэщIу зэрыщытар 
зыми лъэныкъуэ иригъэзыфынукъым.

И унагъуэм, и къежьапIэм…

Нарыч къихъухьащ пасэрей адыгэ лъэпкъыжьу къалъытэ, Хьэгъунды-
къуей къуажэр зэрыгушхуэ Iэзэхэ я унагъуэм. И адэ Хьэмзэт щIэныгъэ 
бгъэдэмылъами, цIыху Iущти, и бынхэр щIэныгъэм зэрыхуиунэтIыным хущIэ-
къуащ. И щIалищми — Нарычи, Мухьэмэди, СулътIани, и пщащэ Лиди — 
ищхьэ щIэныгъэ яригъэгъуэтащ. НэхъыжьитIыр мэкъумэш IэщIагъэлIщ, 
нэхъыщIэ СулътIан дохутырщ. Лидэ егъэджакIуэ IэщIагъэм хуеджащ, 
икъукIэ гуащIафIэуи ирилэжьащ.

1958 гъэм Нарыч Ставрополь къалэм дэт мэкъумэш институтым и зоо-
техническэ факультетыр къиухащ, иужьым, 1968 гъэм, а къалэм дэт пед-
институтри къиухыжащ. Очнэу КПСС-м и ЦК-м и Ищхьэ  парт еджапIэм 
щеджащ. 1988 гъэм УФ-м и купсэ союзым сату щIэнымкIэ, заготовкэхэм-
кIэ, производствэмкIэ, бухгалтер щIэтхэныгъэхэмкIэ, финансхэмкIэ курс 
хэхахэм щIэныгъэ щызригъэгъуэтащ.

И гуащIэдэкI гъуэгуанэм зоотехникыу 1958 гъэм «Хьэбэз» совхозым и 
къудамэм щригъэжьащ, иужьым а совхозым и зоотехник нэхъыщхьэ ящIащ, 
Хьэбэз райисполкомым и тхьэмадэу тетащ, «Черкесский» совхозым и уна-
фэщIащ.

Совет, парт лэжьыгъэхэм хэлъхьэныгъэшхуэ хуэзыщIа Нарыч КПСС-м и 
Хьэбэз райкомым и япэ секретару, Къэрэшей-Черкес облисполкомым и тхьэ-

мадэм и къуэдзэу лэжьащ. Къыхуагъэфэщащ Къэрэшей-Черкес роспортеб-
союзым и Правленэм и Советым и тхьэмадэ IэнатIэри.

Зэкъым КПСС-м и Ставрополь крайкомым, Къэрэшей-Черкес обкомым 
зэрыхагъэхьар, ЦIыхубэ депутатхэм я область, край Советхэм хэтащ, КъЧР-м 
и ЦIыхубэ ЗэIущIэм (Парламентым) и япэ зэхуэшэсыгъуэм и депутату щытащ.

Къэрал Iуэхухэм къыдэкIуэу, лъэпкъ Iуэхуми хуэжыджэру щыта, гуа-
щIэшхуэ къызэзынэкIа Нарыч илъэс куэдкIэ республикэ «Адыгэ Хасэ» жыла-
гъуэ зэщIэхъееныгъэми, лъэпкъым и нэхъыжьхэм я Советми хэтащ. 

Къэралым, цIыхубэм икърар хэлъу, псэемыблэжу хуэлэжьа, абыхэм яхуи-
гъэтIылъа гуащIэр къыхалъытэкIэрэ, Нарыч «Трудового Красного Знамени» 
орденитI къыхуагъэфэщащ, «За заслуги перед Отечеством» орденым и е 
2-нэ нагъыщэ зиIэ медалыр, «ГуащIэдэкIым и ветеран» медалыр къыхалъхьащ. 

Нарыч «УФ-м сату щIэнымкIэ щIыхь зиIэ и лэжьакIуэ» фIэщыгъэцIэ 
лъапIэкIэ и цIэр къраIуащ.

ГуащIэдэкI гъуэгуанэ кIыхь

Быным я щIалэ нэхъыжьыр еджапIэм фIыуэ щеджащ, унагъуэ Iуэху-
хэмкIи адэ-анэм сыт щыгъуи я щIэгъэкъуэныфIт. Къуажэ еджапIэр къэзуха 
щIалэ цIыкIум зыуи къегугъуэкIакъым Ставрополь мэкъумэш институтым 
щIыхьэныр. Абы къыхихат зоотехник IэщIагъэр.

Илъэс 23-рэ ирикъуа къудейт Нарыч совхозым и зоотехник нэхъыщхьэ 
щащIам. А совхозым и унафэщIа Сергеев Иван адыгэ щIалэм и Iуэху зехьэ-
кIэр игу ирихьри, езым и къуэдзэ ищIауэ щытащ. И щIалэгъуэт, жаныгъуэти, 
Нарыч щIэх дыдэ сытми  хэгъуазэт, щхьэхтэкъым, Iэщыхъуэхэм, цIыхухэм 
гуихакIэ ядэлажьэт.

Совхоз унафэщI Сергеевыр мазэ бжыгъэкIэ еджакIуэ щагъакIуэм, 
совхозышхуэр дзыхь зыхуищIар Нарычт. А лъэхъэнэм хъызмэтым щыхьэ-
щIа, партым и обкомым и япэ секретарь Антонов Василий Иванович 
унафэщI ныбжьыщIэм и лэжьэкIэр фIыкIэ бюром къыщигъэлъэгъуауэ щытащ.

Нарыч зэрыхьэрычэтыфIэм, унафэщI пщIымэ укъызэримыущхьэкIунум 
щIэх гу къылъатащ и унафэщIхэми. ИкIи, илъэситI фIэкI совхозым 
щымылэжьауэ, зи ныбжьыр илъэс 25-м ит щIалэр Хьэбэз райисполкомым 
и унафэщI ящI. Абдежми илъэситIкIэ Нарыч хущIэкъуащ районым и 
лэжьыгъэр нэхъри иригъэфIэкIуэным. Къыхихащ лэжьэным гукъыдэж 
хузиIэхэр, къуажэ советхэм я лэжьэкIэми щытыкIэщIэхэр хилъхьащ. 

Дауэ ехъулIэныгъэ хэлъу мылажьэми, зоотехник IэщIагъэм хуеджа 
щIалэм парт лэжьыгъэр и гум къыщIиубыдащэтэкъым. Арати, илъэситIым 
щIигъукIэ и IэнатIэм пэрытауэ, езыр зыщIэхъуэпс, зыхуей IэнатIэм зэры-
кIуэфын Iэмал къыкъуэкIащ. «Черкесский» совхозым и унафэщI Акъбащ 
Борис Адыгэ-Хьэблэ районым унафэщIу ягъэкIуати, партым и райкомым и 
япэ секретарь Лафыщ Дылэ лъэIукIэ зыхуигъэзащ:

— КхъыIэ, Борис ипIэкIэ «Черкесский» совхозым сыгъакIуэ, аращ сэ 
къыстегъэпсыхьар…

Дылэ хуейтэкъым апхуэдэ лэжьэгъу зыIэщIигъэкIыну. АрщхьэкIэ 
апхуэдизкIэ тегъэчынауэ, и псалъэхэм къару яIэу Нарыч къелъэIуати, 
иущхьэкIуфакъым, лъэIур хуищIащ. ИкIи, Нарыч зыхуэгъэщIар, мэкъумэ-
шым щыхузэфIэкIынур абдеж къыщигъэлъэгъуащ. Псом япэ и лэжьэкIэр 
къыдэзыщтэнухэр къыхихащ, учетыр ткIийуэ езыгъэкIуэкIын бухгалтер 
къигъуэтащ, лэжьыгъэр щытыкIэ тэрэзым иригъэуващ. Фермэхэм лэжьэ-
кIэщIэ щигъэпсащ, губгъуэми апхуэдэт.

Куэд мыщIэу совхозым и цIэр фIыкIэ жаIэ, хэхъуэ иIэу мэхъу. ИкIи, и 
унафэ щIыкIэм, и Iуэху зехьэкIэфIым, мэкъумэшым къыщигъэлъэгъуа 
ехъулIэныгъэфIхэм папщIэ, Нарыч япэ «ГуащIэдэкI Бэракъ Плъыжь» орде-
ныр къыхуагъэфащэ.

Жэуаплыгъэ ин зыпылъ IэнатIэм пэрыт Нарыч и пщэрылъхэр зэригъэ-
защIэр и унафэщIхэм я нэIэм зэи щIагъэкIакъым. Арати, и IэпщIэлъап-
щIагъым хигъэхъуэну  ар еджапIэ Ставрополь къалэм яунэтI. Ауэ а Iуэхур 
Нарыч кIыхь хуэхъуакъым. Лекцэр здекIуэкIым къыщIашри партым и 
крайкомым къашащ. Япэ секретарыр Ефремов Леонидти, абы и пэшым 
щыщIыхьэм Антоновым ипIэкIэ Къэрэшей-Черкесым япэ секретару къа-
гъэкIуа Лыжин Николай Михайлович IущIащ. ТIури къыпежьэри и Iэр 
къаубыдащ, гъунэгъуу зыбгъэдагъэтIысхьащ. ИкIи хъыбар кърагъэщIащ 
партым и Хьэбэз райкомым и япэ секретару ягъэкIуэн зэрамурадыр.

Нарыч пылъащ щхьэусыгъуэ гуэрхэр ищIыну. Ауэ «Уэри лажьэ, дэри 
дыбдэIэпыкъунщ» жаIэри, Лыжиным и машинэмкIэ Хьэбэз ишащ. Пленум 
зэхашэри нэхъыбэм Нарыч Iэ хуаIэтащ…

Къыздигъэзэжа районым и Iуэхур зытетыр имыцIыху хъунт! Совхоз 
унафэщIу щыткIэрэ, районым щрагъэкIуэкI зэIущIэхэм хэтти, фIыри Iейри 
илъагъут. Аращ Iуэху мыхъумыщIэхэр лъэныкъуэ егъэзынымкIэ и лэжьы-
гъэр щIиублари. Абы иритащ илъэс бжыгъэфI. Уеблэмэ, 1972 гъэм Ищхьэ 
парт еджапIэр къиухыу къигъэзэжа нэужьи аргуэру а IэнатIэр къыхуа-
гъэфэщэжащ.

Нарыч Хьэбэз районым щрихьэкIа илъэсхэр пщIэншэу игъэкIуэдакъым. 
Ноби районыр зэрыгушхуэ ухуэныгъэ куэд: Хьэбэз, Беслъэней дэт заводхэр, 
«Iэдииху» лагерыр, Хьэбэз, Адыгэ-Хьэблэ псы кIуапIэхэр, Али-Бэрдыкъуэ, 
ПсэукIэ-Дахэ, Елбыргъэн, Инжыдж-КIыкIун къуажэхэм дэт щэнхабзэмкIэ 
Унэхэр, еджапIэхэр, псэупIэхэр... Районыр зэкъым областым, крайм пашэ зэ-
рыщыхъуар, зэIэпах Бэракъ Плъыжьри къызэрыхуагъэфэщар. НэгъуэщIхэ-
ми яхуэдэу, а лэжьыгъэм Нарыч хилъхьа и гуащIэм къыпэкIуэу етIуанэ 
«ГуащIэдэкI Бэракъ Плъыжь» орденкIи къыхагъэщащ.

1974 гъэм облисполкомым и лэжьыгъэр зыгъэкIуэтэфын къуэдзэ 
къалъыхъуэу щIадзэ. Апщыгъуэм а IэнатIэм тета Боташев Мыхьэмэт къра-
гъэлъэгъуа щIалэхэм Нарыч къахех, партым и обкомми ар къыдещтэ. 
Нарыч а IэнатIэ лъагэхэм и нэр къыхуикIтэкъым, IэнатIэщIэкъутэкъым. 
АтIэ, тIэу къудейщ заявленэ зэритхар. Япэ совхозым щыIухьамрэ пенсэм 
щыкIуамрэ. Адрей IэнатIэхэм ищхьэкIэ къикIа унафэкIэ трагъэхьат. 

Зоотехникым пщэрылъ къыхуащIт республикэм и ухуэныгъэр, тран-
спортыр, связыр, нэгъуэщIу зыщымыгугъа лъэныкъуэ куэд. Апхуэдэми, 
Нарыч есатэкъым пщэрылъу къыхуащIыр IэхъуэгъуэтегъэкIыу игъэзащIэуи, 
гугъу зригъэхьт, псынщIэ дыдэу псоми зыхигъэгъуазэт, и пщэрылъхэри хьэ-
лэмэту игъэзэщIэн щIидзэт. 

«Ыхьы, иджы си Iуэхур зэкIэлъызгъэкIуащ» жиIа къудейуэ, Москва къикIа 
комиссэшхуэм областым и потребсоюзыр щIиплъыкIщ, мыхъумыщIагъэ 
инхэр къыщIигъэщри, унафэщIыщIэ трагъэхьэн хуей щыхъум, партым и 
обкомым и япэ секретарь Инжиевский Алексей Нарыч ириджащ, икIи 
къыжриIащ партым и обкомым и бюром и унафэкIэ потребсоюзым и унафэ-
щIу зэрагъакIуэр.

— Сэ абы зыри хэсщIыкIкъым, нэгъуэщI гуэр вгъакIуэ, — зэрихабзэу 
Нарыч къэгузэващ.

— Хьэуэ, Нарыч! Абы кIуэну хуейхэр, къыдэзыгъэлъэIухэр куэд мэхъу. 
Ауэ уэращ зытедубыдари, дыпщогугъ дыкъыумыущхьэкIуну, Iуэхур зэтес 
пщIыжыну…

Апхуэдэу пэрыуващ иджыри IуэхущIэм, IэнатIэщIэм. ИкIи, шэчыншэу, 
къыхуащIа дзыхьыр щIыхь хэлъу игъэщыпкъэжащ. Облпотребсоюзым и 
унафэщIу зэрыщыта илъэс 20-м а IуэхущIапIэм и лэжьыгъэр ипIэ иригъэувэжа 
къудейкъым, атIэ СССР-м, Урысейм щыпашэ зэпытурэ, зэIэпах Бэракъ Плъы-

жьымрэ фIыщIапщIэхэмрэ къалъэщу лэжьащ езыри, унафэ зыхуищIахэри. 
Къуажэхэм сату Iуэхум зыщригъэужьащ, тучанхэр, шхапIэхэр щIэуэ 

иригъэщIащ, «норкэ» псэущхьэ цIыкIур здапI хъызмэтышхуэу къызэригъэ-
пэщам апщыгъуэм щыIа ахъшэмкIэ сом мелуан бжыгъэ областым, иужькIэ 
республикэм хэхъуэу къыхуихь хъуащ. НарычкIэ лIыгъэ зэхэгъэкIыпIэу щы-
тащ апхуэдиз къарурэ гуащIэрэ зыхилъхьа организацэр зэхъуэкIыныгъэм 
и зэманым хэмыгъэкIуэдэжыныр, хъумэныр. Ари хузэфIэкIащ, пенсэм   
кIуэхункIэ зэфIигъэтащ. 

Къэрэшей - Черкесым и потребсоюзыр Урысейпсо зэхьэзэхуэм пашэ 
щыхъуауэ щытащ. Абыи Нарыч и фIыщIэшхуэ хэлъу къалъытащ. Езыми 
сыт щыгъуи фIыщIэ хэха яхуищIт къыщхьэщыта унафэщIхэмрэ къыдэлэ-
жьа цIыху щыпкъэхэмрэ.

— Ахэр мыхъуамэ, сэ зыри схузэфIэкIынутэкъым, — жиIэ зэпытт.
Псэемыблэжу зи IэнатIэм пэрыта Нарыч и гуащIэр къэралми игъэкIуэда-

къым: нагъыщэ, медаль, фIыщIэ, щIыхь тхылъ куэдкIэ къыхагъэщащ.
«Уи пщIэнтIэпскIэ къэблэжьыр къэбгъэсэбэпу упсэуным нэхъыфI щыIэ-

къым. ЦIыхур къомыгъапцIэ, хуэныкъуэм дэIэпыкъу, дэтхэнэри уи щхьэм 
елъыт, фIыуэ лъагъу. ИтIанэщ абыхэм ущызыхащIыкIынур, уакъыщыгуры-
Iуэнур» — мыпхуэдэ къыхуеджэныгъэхэм щIэту псэуащ Нарыч.

Я псэр зы чысэм илъу…

И лэжьыгъэм пэрыткIэрэ Нарыч гугъуехьи, жэщ мыжеи игъэкIуащ, 
къыхуихуащ гуфIэгъуэ, нэщхъеягъуэ дакъикъэхэри. ИкIи, а псор къыдэзы-
гуэшу къыдэгъуэгурыкIуа и щхьэгъусэ Катярэ (Бэрдыкъуэхэ япхъущ) езымрэ 
я псэр зы чысэм илъу илъэс 55-кIэ зэдэпсэуащ. 

Сабий пIыныр, гъэсэныр, унагъуэ Iуэхухэр нэхъыбэу зи пщэ къыдэхуэр 
анэрат. Нарыч и унагъуэкIэ гукъанэ иIэтэкъым, Катя къызэрылъыкъуэтыр 
ищIэти...

И гъащIэ псом Нарыч и щхьэгъусэр сабий библиотекэм щылэжьащ. 
Хуабжьу бзылъхугъэ дахэт, гуапэт, щабэт, анэ фIылъагъуныгъэр и бынми, 
абыхэм къащIэхъуэжахэми къебэкIыу ябгъэдилъхьэт. ЗэдапIа я пхъуищым — 
Фатимэ, Зурэ, Ирэ сымэ щIэныгъэ, гъэсэныгъэ нэс бгъэдалъхьащ.

ЛъэпкъылIыр нобэ къытхэмытыжми, абы и пщIэр, и щIыхьыр зыIэпах 
къыщIэна щIэблэм.

АБИДОКЪУЭ Люсанэ НапэкIуэцIым хэт теплъэгъуэхэр I НапэкIуэцIым хэт теплъэгъуэхэр IЭЗЭХЭ ЭЗЭХЭ я унагъуэ архивым къыхэтхащя унагъуэ архивым къыхэтхащ

В Карачаево-Черкесии объявлен набор в элитное добровольческое интернацио-
нальное подразделение «Домбай».

Подразделение «Домбай» – это особые условия службы по контракту для мужчин 
от 18 до 55 лет:

- срочный контракт от 6 до 12 месяцев без автоматических продлений;
- единовременные денежные выплаты и достойная заработная плата;
- современное обмундирование;
- статус ветерана и все льготы по окончании контракта;
- сохранение основного рабочего места на период прохождения службы в добро-

вольческом подразделении.
Подразделение «ДОМБАЙ» будет действовать в составе прославленной бригады 

«ТЕРЕК».
Подробнее по адресу: Штаб общественной поддержки Карачаево-Черкесии,  

г. Черкесск, ул. Кооперативная 6 (2 этаж) или по тел. 8 918 712 00 23. (Звонки 
принимаются в будни с 09.00 до 18.00)

Стать частью братства «Домбай» - значит стать частью великой миссии!

СТАНЬ ПРИМЕРОМ ПАТРИОТИЗМА И ГОРДОСТИ 
для будущих поколений — выбери путь единства, братства и преданного 

служения Родине

Лъэпкъыбзэр хъумэным 

Апхуэдэ гупсысэхэм да-
къыхишащ иджы дыдэ ди 
редакцэм практикэ лэжьы-
гъэр щезыхьэкIыну къыт-
хуэкIуа щIалэ гурыхуэм – 
Хьэбэз къуажэм къыщыхъуа 
Сэнэшокъуэ Ренат. 

Япэрауэ, лъэпкъыбзэр 
къабзэу зыгъэшэрыуэ икIи 
иритхэ Ренат хуабжьу ди-
гъэгушхуащ IэщIагъэ зы-
хуищIыну лъэпкъ журна-
листикэр къызэрыхихамкIэ. 
ЖытIэнщи, нобэ лъэпкъ га-
зетым щылажьэхэм я нэ-
хъыщIэм и ныбжьыр илъэс 
35-м фIэкIагъэххэщ. Зэры-
гурыIуэгъуэщи, лъэпкъ жур-
налистикэр адэкIэ зыгъэ-
кIуэтэн творческэ щIалэ-
гъуалэ икъукIэ дыхуэны-
къуапэщ.

«Адыгэбзэр пцIыхуным, 
абыкIэ урилэжьэным уи 
дежкIэ сыт хуэдэ мыхьэнэ 
иIэ?» — соупщI къытхуэ-
кIуа ныбжьыщIэм.

«Уи лъэпкъым и бзэр, 
си щхьэкIэ - адыгэбзэращ 
щIэныгъэ псоми лъабжьэ 
яхуэхъуу слъытэр. Лъэпкъы-
бзэращ тхыдэм, щэнхабзэм, 
цIыхум пыщIэныгъэ хууи-
Iэ узыщIыр. Журналистым 
дежкIэ зыхуэмыдэ щыIэ-
къым лъэпкъыбзэр фIыуэ 
ицIыхуныр: адыгэбзэкIэ 
угупсысэу, ар птхыжу, уи 
лъэпкъым, газетым и щIэ-
джыкIакIуэхэм я пащхьэ ип-
лъхьэжыныр насыпышхуэу 
къысщохъу. СогуфIэ икIи 
согушхуэ къыхэсха IэщIа-
гъэмкIэ, адыгэбзэмкIэ си 
щIэныгъэм нэхъри зэры-
хэзгъэхъуэнумкIэ… АбыкIэ, 
псом нэхъыщхьэу, си лъэ-
пкъыр схъумэу солъытэ. 

УкъызыхэкIа лъэпкъым 
и бзэр умыщIэжыныр, куууэ 
зыхыумыщIэныр насыпын-
шагъэщ: уи лъэпкъэгъухэм 
уамыпсэлъэфу, жаIэр къы-   
бгурымыIуэу… Лъэпкъыбзэр 
щIалэгъуалэм зыIэпыдгъэ-
хуну Iэмал иIэкъым. Абы 
къыпэкIуэнур къызэры-
мыкIуэу гуауэщ», — къыд-
догуашэ ныбжьыщIэр. 

Апхуэдэ щIалэ гуры- 
хуэр — Ренат къыздэхъуа 
Хьэбэз къуажэм дэт курыт 
еджапIэр нагъыщэфI защIэ-
кIэ къиухри, Адыгэ Респуб-
ликэм и къалащхьэ Мей-
къуапэ дэт къэрал универ-
ситетым (АГУ) «журналист 
печатных СМИ» IэщIагъэм 
хуеджэну щIыхьащ. Мы гъэм 
езанэ курсыр къызэринэ-
кIауэ аращ.

НыбжьыщIэр курыт еджа-
пIэм зэрыщеджам и гугъу 
пщIымэ, и цIэр фIыкIэ къы-
хагъэщу, еджэным дихьэ-
хыу, и анэ-адэм, и егъэ-
джакIуэхэм къыбгъэдалъ-
хьэ гуащIэр игъэщыпкъэу, 
гъэсэныгъэ хэлъу щIэны-
гъэ гъуэгуанэм ирикIуащ. 

ГъэщIэгъуэн сщымыхъуу 
къэнакъым ныбжьыщIэм 
творческэ IэщIагъэ къыхи-
хын хуей зэрыхъуар. ИкIи 
сеупщIащ абы щхьэусыгъуэ 

ЩIэблэ

Ренат 
дигъэгушхуащ

Балигъхэр дропсалъэ зэпыт лъэпкъыбзэм щIэблэм хуэфащэ гулъытэ хуимы-
щIу къыхэдгъэщу. Пэжщ, мащIэкъым апхуэдэхэр. Иджыпсту къалэм къыщалъ-
хуам, абы сыт щыгъуи дэсам дэнэ къэна, къуажэм щыпсэу сабийри бзэмыIуу 
щыпсалъэр гъунэжщ… Апхуэдэ щытыкIэм лъэпкъыр иримыгумэщIынкIэ зы   
хуэIуакъым. КъыткIэлъытаджэ щIэблэм бзэр Iурымылъыжмэ, сыт лъэпкъым  
гугъапIэу иIэжыр? Зи бзэр зыIэщIэмылъыж лъэпкъыр дунейм текIуэдыкIыжауэ 
лъытэ. Аращ нобэкIэ лъэпкъым и гузэвэгъуэ нэхъыщхьэр…

хуэхъуамкIэ.
«СызэрыцIыкIу лъандэ-

рэ творческэ IэщIагъэхэм 
сыдахьэхыу сыкъэтэджащ. 
ИкIи, къыхэсхащ печать 
СМИ-м и журналист IэщIа-
гъэм сыхуеджэну. Газетым 
щылажьэ журналистыр, сэ 
къызэрысщыхъумкIэ, адрей 
корреспондентхэм къа-
щхьэщыкIыу, куууэ тхыдэр 
къэзытIэщI, зи тхыгъэхэм 
елэжь, зытеухуар зыхэзыщIэ 
IэщIагъэрылажьэщ. «Пса-
лъэ»-м урилэжьэныр икъу-
кIэ хьэлъэщ, ауэ къызэры-
мыкIуэу гъэщIэгъуэнщ, 
хъыбарыр щIэджыкIакIуэ-
хэм къагурыIуэу янэпхьэ-
сыным IэпщIэлъапщIагъ ин 
хэлъщ. Апхуэдэр зыхузэфIэ-
кIым сыт щыгъуи сехъуап-
сэт. Аращ журналист IэщIа-
гъэр гукIи псэкIи спэгъу-
нэгъуу къэслъытэу АГУ-м 
сыщIыщIыхьар. А IэщIагъэм 
срилэжьэну сыщIохъуэпс 
икIи сыхущIокъу», — ди уп-
щIэм жэуап кърет ди лэ-
жьэгъу ныбжьыщIэм.

Пэжщ, мащIэ дыдэщ щIа-
лэр практикэ лэжьыгъэкIэ 
къызэрытхэтар… Арами, Ре-
нат си нэIэм щIэзгъэувэри, 
сеплъащ хузэфIэкIым, и 
Iуэху бгъэдыхьэкIэм. Уеблэ-
мэ газет къыдэкIыгъуитIым 
и тхыгъэ кIэщI цIыкIухэр 
къытехуащ. Ар и щIэдзапIэ 
къудейуэ аращ...

АдреймкIэ, хуабжьу щIа-
лэ гурыхуэу, жепIэр зэуэ 
зыхэзыубыдэу, сыт хуэдэ 
хъыбарми хьэлэмэт къы-
хилъагъуэу, гъэщIэгъуэн 
гуэр къызэритIэщIыным 
хущIэкъуу зыкъигъэлъэ-
гъуащ. АдэкIи, шэч къы-
тесхьэкъым, хуей къудей-

мэ, къыхиха Iэ-
щIагъэмкIэ и щIэ-
ныгъэм иригъэ-
фIэкIуэфынущ.

Зыми псори 
зэуэ къыдэхъу-
къым. ГуащIэ ин, 
псэемыблэжы-
ныгъэ, шыIэны-
гъэ, егугъуны-
гъэ, ерыщагъ – 
а хьэл-щэнхэр 
хэлъмэ, шэч хэ-
мылъу, зыпэрыу-
вар къыдэхъу-
нущ. Апхуэдэ чэн-
джэщхэм щIэз-
гъэдэIуащ ныб-
жьыщIэр...

С е м ы у п щ I 
хъуакъым езым 
«Черкес хэку»-м 
практикэ лэжьы-
гъэр зэрыщри-
гъэкIуэкIар къы-
зэрыщыхъуам-
кIэ.

«Си дежкIэ 
мы практикэ лэ-
жьыгъэр икъу-
кIэ гъэщIэгъуэ-
ну, сэбэп къы-
зыхэпхын защIэу 
щытащ. Газе-
тым и редактор 
нэхъыщхьэм и 

нэIэм сыщIигъэувэу къы-
зэрыздэIэпыкъуар, чэнджэ-
щыфIхэр къызэрызитар сэр-
кIэ лъапIагъэ инщ. Зэуэ, япэ 
махуэм щезгъажьэри, зы-
къызимыгъэщIэж жыхуа-
Iэм хуэдэу, зэгъэтIылъэкI 
имыIэу, тхыгъэ зэдзэкIы-
ным сыщигъэгъуэзащ, сри-
гъэплъащ, си щхьэкIэ тхы-
гъэ кIэщI цIыкIухэри сигъэ-
тхащ, ЕГЭ-мкIэ нагъыщэфI 
къэзыхьа адыгэ щIэблэм 
ящыщхэми сытригъэтхы-
хьащ… КъызэрымыкIуэу си-
гъэгушхуащ а тхыгъэ псо-
ри газетым къызэрыте- 
хуэжам, си унагъуэцIэр, си 
цIэр щIэту. Абы нэхъри къы-
хэсха IэщIагъэм хузиIэ фIы-
лъагъуныгъэми хигъэхъуащ.

Редакцэм щылажьэхэм, 
газетыр къэзыгъэщIхэм я 
лэжьыгъэр зэрекIуэкIыр 
икъукIэ телъыджащэщ: 
тхыгъэр къагъэщI, традзэ, 
йоджэж, ягъэкъэбзэж, зэ-
хагъэувэ… А псори зыр зым 
кIэлъыкIуэу, «конвеер» жы-
хуаIэм ещхьу, компьютер-
кIэ ящI лэжьыгъэ псын-
щIэщ. ФIыщIэ яхузощI IэщIа-
гъэм сыхэзыгъэгъуэзауэ 
хъуам», — къыпидзащ ныб-
жьыщIэм.

ЩIыдгъужыныр аращи, 
хуабжьу дыщыгуфIыкIащ 
лъэпкъыбзэр, лъэпкъ жур-
налистикэр зыфIэхьэлэмэт 
щIэблэ къызэрытщIэта-
джэм. Ренат, Тхьэм нэхъри 
хыуигъэгъахъуэ! Зэрыбжет-
Iауэ, дыппоплъэ, щIэх-щIэ-
хыу редакцэм укъыщыт-
къуэувэну!

АБИДОКЪУЭ Люсанэ

Турист слётыр гуфIэгъуэ щIыкIэм иту зэ-
хуэщIыжыным хэтащ УФ-м и ЛIыхъужь, «ЛIы-
хъужьхэм я зэман» президент IэщIагъэ про-
граммэм хэта, «Движение Первых» зэщIэхъее-
ныгъэм и Правленэм и тхьэмадэ Орлов Артур, 
КъЧР-м щIалэгъуалэ IуэхухэмкIэ и министр 
Тоторкулов Ибрэхьим, КъЧКъУ-м и ректорым 
и пщэрылъхэр зыгъэзащIэ Узденов Умар, 
«Больше, чем путешествие» автоном мысату 
организацэм и генеральнэ унафэщIым и къуэ-
дзэ Киреев Станиславрэ лъэныкъуэ зэхуэмыдэ-
хэмкIэ сабийхэм зайгъэужьынымкIэ «Прог-
ресс» Купсэм и унафэщI Проценко Сергейрэ. 

«Урысейм и щIыналъэ зэхуэмыдэхэм къи-
кIа сабий щитхум нэблагъэ жыджэру хэтащ 
дгъэхьэзыра программэ купщIафIэхэм, Те-
бэрды лъэпкъ паркым ихъуреягъкIэ щыIэ 
лъагъуэхэмкIэ гукъинэж зекIуэхэм хэтшащ, 
зэмынэIуасэу зэхыхьа сабийхэр зэрыгъэны-
бжьэгъуамрэ зэи ягу имыхужыну гурыщIэхэр 
зэрагъуэтамрэ, я гугъу умыщIыххэ! 

Псом нэхърэ нэхъыщхьэр — хэткIи нэры-
лъагъу хъуащ цIыкIухэм я нэгу къищ гуфIэпс 
къабзэр, ахэр зыщыщ къэралым нэхъ хэгъуэгу 
телъыджэу иIэхэм ящыщыр — Къэрэшей-
Черкесыр зрагъэлъагъуну пабгъэныгъэ хуабжь 
къызыкъуахыну зэрыпIейтейр. «Движение Пер-
вых»-м кърехьэжьэ зэпыт зекIуэм епха Iуэху-
гъуэ гъэщIэгъуэнхэр. Псалъэм папщIэ, иужь-
рей илъэсищыр къэтщтэнщи, абы хэтыну 
унагъуэ-унагъуэкIэрэ къришэлIэфащ цIыху 
мелуанрэ ныкъуэм щIигъу. 

Слётыр зэхуэзыщIыжа хьэщIэ лъапIэхэм 
тыгъэ гуапэхэр ныбжьыщIэхэм хуагъэфэщащ 
бгылъэ щIыпIэхэм зыIуагъэщIа гъэунэхуны-
гъэхэм тыншу, жану зэрыблэкIам папщIэ. Ап-
хуэдэу зи цIэ къраIуа щIалэ, пщащэ цIыкIухэм  
зыкъагъэлъэгъуащ нэхъуей яхэлъу, пашэм 
хэлъ фIагъхэр яIэу икIи Тебэрды лъэпкъ пар-
кыр гуп-гупкIэрэ къызэхэкIухьыным хуэхьэ-
зыру. ЖыпIэнурамэ, сабийхэр ирикIуащ ещанэ 
хьэлъагъ зиIэ гъуэгухэм, зрагъэсащ ямынэIуа-
сэ щIыпIэхэм мыгъуащэу къикIыжыфу, Iэнэ 
къызэтрагъэувэу, гузэвэгъуэ ихуам  медицинэ 
дэIэпыкъуныгъэр ирагъэгъуэту, оборудованэ 
къутахэр ящIыжу. А псомкIи зрагъэщIам уасэ 
иратыжащ жюрим хэта IэщIагъэлIхэм.  

«Сабийхэм IэдэбыфIэу, я щхьэ Iуэхур ипэ-
кIэ ягъэкIуатэу зэрызыкъагъэлъэгъуам къы-
щымынэу, гуп лэжьыгъэм и гъэпсыкIэхэри 
къащIащ Тебэрды къуэдмэзыр къыщызэхакIу-
хьым. Иджы, жэуаплыгъэмрэ хэкупсагъэмрэ 
зищIысыр зыгъэунэхуа дэтхэнэ нэрыбгэми 
хуэдэу, ахэри щыгъуазэ тщIащ нэгузыужь 
зекIуэ щежьэкIэ ящIапхъэмрэ здащтапхъэмрэ. 
Дэ дрогушхуэ мыпхуэдэ дауэдапщэхэр ди 
щIыуэпсымрэ ди къэралымрэ фIыуэ лъагъу-
ным зэращхьэпэм!» — жиIащ «Больше, чем 
путешествие» автоном мысату организацэм и 
генеральнэ унафэщI Брыковэ Олеся.

ИпэкIэ зэрыжытIащи, егъэджэныгъэм, щэн-
хабзэм епха программэм и Iуэху нэхъыщхьэт 
«Зэныбжьэгъугъэ» фестивалыр. Ар екIуэкIащ 
слётым и иужьрей махуэм. Абдеж ныбжьы-
щIэхэм утыку кърахьащ къыздикIа хэгъуэгу-
хэм я ныпхэр. 

«Тебэрды щызэхуэсащ хэгъуэгум 32-м 
къабгъэдэкIа сабийхэр — туризмэм зыгуэр 
хэзыщIыкIхэри, зекIуэр зи щыпэхыхьэхэри. 
Турист-лъахэхутэ кIуэрабгъум зегъэужьыным 
ипкъ иткIэрэ ди щIэблэм дыдогуашэ къыщ-
хьэпэжыну щIэныгъэмкIэ — губгъуэ лагерыр 

Ди къэралым и хэгъуэгу 32-м щыщу ныбжьыщIэ 500-м щIигъу зэхэзыша Урысейпсо 
сабий турист слётым и лэжьыгъэр иухащ. Ар мы гъэм щрагъэкIуэкIащ Алиев Умар и 
цIэр зезыхьэ, Къэрэшей-Черкес къэрал университетым щIэныгъэмрэ узыншагъэм кIэ-
лъыплъынымрэкIэ и хэщIапIэу Тебэрды къалэ-курортым дэтым. Слётыр зэрекIуэкIа ма-
хуипщIым къриубыдэу ныбжьыщIэхэм я нэгу зрагъэужьащ Тебэрды лъэпкъ паркым и 
гъуэгухэм ирикIуэкIэрэ, зекIуэлIым и пщэрылъхэр ягъэунэхукIэрэ, мастер-классхэм хэт-
кIэрэ икIи щIыуэпсым ехьэлIа хьэрычэтхэм зайгъэужьыным я гуащIэ Iыхьэ халъхьэкIэ-
рэ. ЩIалэгъуалэ зэхыхьэм ещIылIауэ щыта дауэдапщэхэм кIэух дахэ хуэхъуащ Урысейм 
щыпсэу лъэпкъхэм я зэкъуэтыныгъэм траухуа «Зэныбжьэгъугъэ» фестивалыр. 

Узэхыхьэмэ  —  зы  уохъу

Урысейпсо сабий слёт

къызэгъэпэщыным деж къыщегъэжьауэ ме-
дицинэ дэIэпыкъуныгъэ цIыхум егъэгъуэты-
нымрэ гуп лэжьыгъэр егъэкIуэкIынымрэ я 
деж щиухыжу. Мыбдежым дэ къэдгъэщхьэпэр 
«зызыгъэсам егъэсэж» бгъэдыхьэкIэращ: зи 
зэхэщIыкIыр нэхъ куууэ слётым хэтхэр гъэса-
кIуэу мэув, щIэуэ гупым къыхыхьахэр абыхэм 
ядолажьэ, пщэдей я пIэм зэриувэнум хуэдэу. 
Ауэрэ зекIуэ щэнхабзэри яхъумэт. Си фIэщ 
мэхъу, мы слётыр зэфIэкIа нэужь, фи хъур-
жынхэр зэрыфлъхьэу, аргуэру зекIуэ фежьэну 
фигу къызэрыкIынур, Урысейм и адрей гъуэгу 
зэхэкIыпIэхэр зэпывупщIыну фызэрыпылъы-
нур», — къыхигъэщащ Проценко Сергей. 

НыбжьыщIэхэр зыхэта зекIуихри гъэщIэ-
гъуэн дыдэу екIуэкIащ: «КъэхутакIуэ», «Гукъы-
дэжым и хъумакIуэ», «Лагерым и хъумакIуэ», 
«ТIасхъэщIэх», «КъегъэлакIуэ», «ГурыщIэм и 
хъумакIуэ» щхьэщIэдзапIэхэм щIэту. Псы зэ-
рыта пластик бащырбэхэр, нэгъуэщI-къинэ-
мыщIхэр зэрагъэзэхуэжын ипэ зэрызэхагуэ-
шыкI щIыкIэр цIыкIухэм ирагъэлъэгъуащ «ре-
сайклинг» лъэщапIэм деж. 

Программэм къыхалъытащ псапащIэ Iуэ-

хуи. Апхуэдэу, СВО-м хэтхэм я гукъыдэжыр къэ-
зыIэтыну псалъэ гуапэхэр, хъуэхъухэр хуейм 
тхылъымпIэм тритхэу къыщигъанэ хъууэ 
плIанэпэ хэха къызэрагъэпэщащ.  

«Шэч къытесхьэкъым, Урысейпсо сабий 
турист слётым щIэныгъэщIэрэ Iэзагъэрэ ди 
ныбжьыщIэхэм къызэрыхахынуми, гуп-гупу 
зэдэлажьэу зэрызагъэсами, жэуаплыгъэ яхэлъу, 
я щхьэ Iуэху тыншу ящIэжыфу зэрызаузэщIа-
ми. Мыпхуэдэ проектхэм мыхьэнэшхуэ яIэщ 
жыджэрагърэ хьэрычэтрэ зыхэлъ щIэблэ къэ-
IэтынымкIи, Урысейм зекIуэхэр нэхъыбэрэ 
къыщехьэжьэнымкIи, ди къэралым цIыху хэ-
купсэхэр хуэгъэсэнымкIи», — слётым фIыуэ хэ-
лъым къытепсэлъыхьащ Тоторкулов Ибрэхьим.  

ЗэрыжытIауэ, мыгъэрей турист слётыр 
иригъэкIуэкIащ «Движение Первых» зэщIэ-
хъееныгъэм. Абы и программэхэр игъэхьэзы-
ращ щIалэгъуалэ IуэхухэмкIэ Федеральнэ 
агентствэм. ДэIэпыкъуэгъуу къэуващ сабий-
хэм лъэныкъуэ зэхуэмыдэхэмкIэ зайгъэужьы-
нымкIэ «Прогресс» Купсэмрэ Къэрэшей-Чер-
кес Республикэм и Правительствэмрэ.

АБЫКЪУ Къамырзэ

«Архъыз и налкъутналмэскӏэ» зэджэ «Софие 
гуэлхэр» («Софийские озера»)  — Къэрэшей – 
Черкесым и  щӏыпӏэ нэхъ цIэрыIуэхэм ящыщщ.  
Архъыз  къуэладжэм зыгъэпсэхуакIуэхэм  щIы-
хуаунэтIри, инэхъыбэм, Софие псыкъелъэхэм-
рэ гуэлхэмрэ зрагъэлъагъун щхьэкIэщ.

Зи гугъу тщIы гуэлищыр мылылъэхэмрэ 
мывэшхуэхэмрэкIэ къэухъуреихьа къыр щы-
гум итщ. ЩIыпIэр Архъыз жылагъуэмрэ «Ро-
мантик» курортымрэ километр 20-кIэ пэжы-
жьэщ,  Минги-Кель-Баши щыгум и лъабжьэм  
щыIэщ.  Гуэлхэм хуэкӏуэ гъуэгур гугъу дыдэщ, 
ауэ, зыгъэпсэхуакIуэхэм къызэрыхагъэщым-
кӏэ,  сыт хуэдэ гугъуехьри пщхьэщегъэуж гуэл-
хэм я дахагъым ущыIуплъэкIэ.

Архъыз и щӏыпӏэ нэхъ лъагэ дыдэхэм 
ящыщ Софие бгым и фӏыгъэкӏэ, гуэлхэм абы 
и цӏэр зэрахьэ. Мылылъэхэм я лъабжьэм щӏэ-
дзапӏэ яхуохъу зи цӏэ къитӏуа псым къежьапӏэ 

хуэхъу Софие псыкъелъэ лъэщхэр.
Нэхъ ищхьэкIэ щыIэ гуэлым «Се-

верный»-кIэ йоджэ, къыкӏэлъыкӏуэм  
«Большое озеро»-кIэ. ГуэлышхуэкIэ зэ-
джэм и цӏэр нэсу егъэпэж: и бгъуа-
гъыр метр 300 мэхъу, и кууагъыр 
метр 17-м зэрынохьэс. Ещанэм, нэхъ 
илъащIэу щыIэм – «Нижнее» фIэщы-
гъэцIэр зэрехьэ. Псыгуэнхэм ящыщ 
дэтхэнэри псым и плъыфэхэмкIэ зэ-
щхьэщокI – щӏыху-фӏыцӏафэм къы-
щыщӏэдзауэ уафэ-къащхъуэм ещхьу, 
абы къыхэкӏыу «Архъыз и нэ щхъуан-
тӏэхэмкӏи» щеджэ къохъу.

Софие гуэлхэм туристхэр махуэ 
бжыгъэкӏэ шэтырхэр яӏыгъыу зекӏуэ 
кӏуэ хабзэщ. Къинэмыщӏауэ, абыхэм 
яхуэкIуэ гъуэгур къыщызэӏуахыр ба-
дзэуэгъуэм къыщыщӏэдзауэ жэпуэ-
гъуэм пщӏондэщ. Гъэм и адрей зэман-
хэм гъуэгур уэсрэ мылкӏэ щӏэгъэнащи, 
гуэлхэм ухуэкIуэныр шынагъуэщ. 

Софие псым машинэшхуэхэмкIэ 
унэсыфынущ, иужькIэ метр 1300-м 
нэс зи лъагагъ гуэлхэм лъэсу удэ-

кӏуеин хуеинущ, сыхьэтищым къыщыщӏэдзауэ сыхьэти-
хым нэс гъуэгуанэм ихьынущ.

Софие гуэлхэм лъагъуэ зыбжанэм ухуашэ, дэтхэнэри 
къыхэпх хъунущ, гъуэгум тебгъэкӏуэдэну узыхуэхьэзыр 
зэманымрэ уи лъэкIыныгъэхэмрэ тещӏыхьауэ. 

ХЬЭТАЙ Мадинэ

Туризм

«Софие  гуэлхэр»

Лъэпкъхэм я зэкъуэтыныгъэм и Илъэсым

